ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել	ՀՀ շրջակա միջավայրի նախարարությունը՝  Պետական գույքի կառավարման կոմիտեի տնօրինության ք. Երևան, Էրեբունի, Տիգրան Մեծի պողոտա 65ա հասցեում գտնվող անշարժ գույքը «Բնապահպանական ծրագրերի իրականացման գրասենյակ» պետական հիմնարկին ամրացնելու խնդրանքով: 
[bookmark: _Hlk91170976][bookmark: _Hlk91172938][bookmark: _Hlk91172769][bookmark: _Hlk91171031]Համաձայն ՀՀ շրջակա միջավայրի նախարարության կողմից ներկայացված տեղեկատվության՝ «Բնապահպանական ծրագրերի իրականացման գրասենյակ» պետական հիմնարկը մեծ դերակատարում ունի հանրապետությունում բնապահպանական ծրագրերի իրականացման միջազգային և ազգային դոնոր կազմակերպությունների հետ արդյունավետ համագործակցության բնագավառներում։ Հիմնարկը «Կանաչ կլիմայի հիմնադրամին» հավատարմագրված առաջին ազգային մարմինն է Արևելյան Եվրոպայում, Կենտրոնական Ասիայում և Կովկասի տարածաշրջանում, ինչպես նաև հավատարմագրված է «ՄԱԿ-ի կլիմայի փոփոխության մասին» շրջանակային կոնվենցիայի Հարմարվողականության հիմնադրամին:
«Բնապահպանական ծրագրերի իրականացման գրասենյակ» պետական հիմնարկի կողմից այժմ իրականացվում են դրամաշնորհային ծրագրեր, որոնց արդյունավետ իրականացումը նախատեսում է նոր աշխատատեղերի բացում ու «Բնապահպանական ծրագրերի իրականացման գրասենյակ» պետական հիմնարկի աշխատակազմի համալրում, սակայն հիմնարկի այժմյան զբաղեցրած տարածքը (ք. Երևան, Արմենակյան 129՝ 280 քառ. մետր մակերեսով)  սահմանափակում է գործունեության ընդլայնման հնարավորությունները:
Հիմք ընդունելով վերոգրյալը՝ Պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող քաղաք Երևան, Էրեբունի, Տիգրան Մեծի պողոտա 65ա հասցեում գտնվող 550.9 քառ. մետր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 0.0756 հա ընդհանուր բաժնային սեփականություն հանդիսացող հողամասը հետ վերցնել Պետական գույքի կառավարման կոմիտեից և ամրացնել ՀՀ շրջակա միջավայրի նախարարությանը՝ «Բնապահպանական ծրագրերի իրականացման գրասենյակ» պետական հիմնարկի տեղակայման նպատակով, իսկ վերջինիս հետ կնքված ք. Երևան, Արմենակյան 129 հասցեում գտնվող անհատույց օգտագործման պայմանագիրը լուծել։
Միաժամանակ հաշվի առնելով, որ քաղաք Երևան, Տիգրան Մեծի պողոտա 65ա շենքի 1/4, 2/4 և 3 հասցեներում գտնվող ընդհանուր 550.9 քառ. մետր մակերեսով տարածքները գտնվում են խիստ անմխիթար վիճակում, դրանց կապիտալ վերանորոգման համար անհրաժեշտ են բավականին միջոցներ և ժամանակ, ուստի հիմնարկը բանակցություններ է վարում դոնոր կազմակերպությունների հետ, վերանորոգման աշխատանքների համար ֆինանսական միջոցներ հայթայթելու ուղղությամբ և կան նախնական պայմանավորվածություններ տարբեր դոնորների կողմից աջակցության տրամադրման վերաբերյալ: Մինչ տրամադրվող տարածքի վերանորոգման աշխատանքների ավարտը, Հիմնարկն իր բնականոն աշխատանքները կշարունակի ներկայիս զբաղեցրած Արմենակյան 129 հասցեում գտնվող տարածքում, որը Տիգրան Մեծի 65ա հասցե տեղափոխվելուց հետո, կհանձնվի ՀՀ ՏԿԵՆ պետական գույքի կառավարման կոմիտեին:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  
